Mikroprotsessorli tizimining ish tartiblari. 
Reja: 
2.1.Axborotni dasturiy almashish. 
2.2.Uzilishlardan (Intermupts) foydalanib axborot almashish. 
2.3.Xotiraga bevosita ega bo‘lish ( XBEB, PDP, DMA). 
 
Tayanch iboralar: protsessor, dasturiy ta'minot, axborotni dasturiy almashish, uzilishlar, xotiraga bevosita ega bo‘lish, buyruqlar kodi. 
 
Kirish 
Yuqorida ma’ruzada aytib o‘tilganidek, mikroprotsessorli tizim ishlash jarayonida katta moslashuvchanlikni taminlaydi, u har qanday masalaga moslasha olish xususiyatiga ega. Moslashuvchanlik avvalam bor, tizim bajaradigan vazifalar, protsessor tomonidan bajariladigan dasturlar (dasturiy ta’minot, progrmmnoye obespecheniye, software ) bilan belgilanadi. Masala turlicha o‘zgarsa ham apparat vositasi (apparat ta’minoti, apparatnoye obespecheniye, hardware) o‘zgarmasdan qoladi. Tizim xotirasiga dasturni yozilar ekan, mikroprotsessorli tizimni shu apparat vositasi quvvatlay oladigan har qanday masalani yechishga majburlash mumkin. Shuningdek, mikroprotsessorli tizimning aloqalarini shinali tashkil etilishi apparat modullarini yengil o‘zgartirish imkonini beradi, masalan, xotirani yangi katta hajmdagi xotiraga o‘zgartirish yoki tezroq ishlaydiganiga, qo‘shimcha kiritish/chiqarish qurilmasini qo‘shish yoki modernizatsiyalash va nihoyat protsessorni ancha quvvatliroq protsessorga o‘zgartirish. Bu ham tizim moshlashuvchanligini oshirishga imkon beradi va uning hayot davrini turli talablar qo‘yilganda ham uzaytirishga olib keladi. 
Lekin mikroprotsessorli tizimning moslashuvchanligi faqat shu bilangina belgilanib qolmaydi. Masalaga moslashishga tizimning ish tartibini tanlash ham yordam beradi albatta, yani tizimli shina (magistral) orqali axborot almashishning ish tartibi.  
Amalda har qanday rivojlangan mikroprotsessorli tizim (shu jumladan kompyuter ham) magistraldan axborot almashishning uchta asosiy ish tartibini quvvatlaydi: 
-axborotni dasturiy almashish; 
-uzilishlardan (Intermupts) foydalanib axborot almashish; 
-xotiraga bevosita ega bo‘lishdan (XBEB) foydalanib axborot almashish (xotiraga bevosita ega bo‘lish, pryamoy dostup k pamyati – PDP, DMA – Direct Memory Access). 
 
2. 1.Axborotni dasturiy almashish. 
Axborotni dasturiy almashish har qanday mikroprotsessor tizimida asosiy bo‘lib hisoblanadi. U hamisha nazarda tutilgan, usiz boshqa axborot almashish ish tartibi bo‘lishi mumkin emas. Bu ish tartibida protsessor tizimli magistralga yakka o‘zi hokimlik (yoki beruvchi, zadatchik, Master) qiladi. Hozirgi holda axborot almashuvidagi barcha operatsiyalarni faqat protsessor tomonidan dastlabki holatga keltiriladi, ularning barchasi bajarilayotgan dasturda keltirilganidek qatiy tartibda amalga oshiriladi.  
Protsessor xotiradan buyruqlar kodini o‘qib (tanlab), va ularni bajarar ekan xotiradan yoki kiritish/chiqarish qurilmasidan axborotlarni o‘qiydi, ularga ishlov beradi, axborotlarni xotiraga yozadi yoki kiritish/chiqarish qurilmasiga uzatadi. Protsessorning dastur bo‘yicha yo‘li chiziqli, davriy (siklicheskiy), o‘tishlar (perexodi, prijki) ham bo‘lishi mumkin, lekin u har doim uzluksiz va to‘liq protsessor nazoratidadir. Dastur bilan bog‘liq bo‘lmagan hech qanday tashqi voqealarga protsessor eʻtibor qilmaydi (2.1- chizma). Bu holda magistraldagi barcha signallar protsessor tomonidan nazorat qilinadi. 
 
2.2. Uzilishlardan (Intermupts) foydalanib axborot almashish. 
Uzilishlardan (Intermupts) foydalanib axborot almashish mikroprotsessor tizimining qandaydir tashqi voqeaga eʻtibori kerak bo‘lganda, tashqi signal kelganda, foydalaniladi. Kompyuter bo‘lgan holda esa, tashqi voqea bo‘lib, masalan, klaviatura tugmasini bosilish holati yoki lokal tarmoqqa axborot paketining kelishi bo‘lishi mumkin. Kompyuter bunga albatta eʻtibor qilishi kerak, jumladan signalni ekranga chiqarib yoki tarmoqdan qabul qilingan paketni o‘qib va ishlov berib. 
 
	Komandaning 	1-Buyruq        
	 	bajarilishi 	2- Buyruq       
	 	Ketma-ket 	3- Buyruq·                
	 	· 
	Buyruq N    	Dastur 
   	Sikl 	Buyruq N+1   	Buyruq N+2 Buyruq N+3 
	 	Sakrash 	·               
· 
 	 
2.1-chizma. Dasturiy axborot almashuv. 
Umumiy holatda tashqi voqealarga eʻtiborni turli uch xil yo‘l bilan tashkil qilish mumkun: 
· voqea sodir bo‘lganlik holatini (bayroqni so‘rash usuli, metod oprosa flaga, polling ) doimiy dasturiy nazorat qilish orqali; 
· uzilishlar yordamida, yaʻni protsessorni bajarib turgan dasturidan majburiy ravishda shoshilinch zarur bo‘lgan dasturga o‘tkazish; 
· xotiraga bevosita ega bo‘lish yordamida, yaʻni protsessorning ishtirokisiz, uni tizimli magistraldan uzilgan xolatida. 
Bu uchta holatni quyidagi oddiy misol orqali ko‘rib chiqishimiz mumkin. Faraz qilaylikki, siz o‘zingizga nonushta tayyorlayapsiz, sutni pishirish uchun gaz plitaga qo‘ydingiz. Tabiiyki sutning pishishiga ayniqsa zudlik bilan etibor qilish kerak. Buni qanday tashkil etish kerak? Birinchi yo‘li – doimiy sutga nazar tashlab turish kerak, lekin bu holda boshqa hech qanday ish qilib bo‘lmaydi. Bir vaqtning o‘zida biror ish bilan mashg‘ul bo‘lib, vaqti-vaqti bilan sutga nazar tashlab turish to‘g‘riroq bo‘lar edi. Bu dasturiy bayroqni so‘rash ish tartibi. Ikkinchi yo‘l – sut solingan idishga datchik o‘rnatish va sut pishganda (qaynaganda) esa tovush signalini berish, ungacha bemalol boshqa ishlar bilan mashg‘ul bo‘lish. Signalni eshitib, siz gaz plitani o‘chirasiz. To‘g‘rirog‘i, balkim, siz boshlagan ishingizni tamomlashga to‘g‘ri kelar, birinchi holdagiga nisbatan siz sekinroq eʻtibor qaratasiz. Nihoyat, uchinchi yo‘l quydagidan iborat, idishga o‘rnatilgan datchik shunday o‘rnatilishi kerakki, sut pishganda gaz plitani sizning ishtirokingizsiz o‘chirilsin (to‘g‘ri, xotiraga to‘g‘ridanto‘g‘ri murojaat etishga o‘xshatish juda ham aniq emas albatta, lekin sizni ishdan chalg‘itmasdan, ishtirokingizsiz harakat bajarildi ). 
Mikroprotsessorli tizimi birinchi usul bayroqni so‘rashni quiydagicha bajaradi, protsessor tomonidan holatiga zudlik bilan eʻtibor qilinish kerak bo‘lgan tashqi qurilmadan kiritish/chiqarish qurilmasi orqali doimiy axborotni o‘qib turadi. 
Ikkinchi usul uzulishlar ish tartibida protsessor tashqi qurilmadan uzulishga so‘rov olgandan so‘ng (ko‘pincha IRQ – Interrupt ReQuest) hozirda bajarayotgan buyrug‘ini tamomlab so‘ng uzilish dasturini bajarishni boshlaydi. Uzilish dasturiga ishlov berishni bajarib bo‘lgach, u uzilgan dasturni uzilgan nuqtasiga bajarishni davom ettirish uchun qaytadi (2.2 - chizma).  
Bu yerda muhimi shuki, barcha ish dasturiy ish tartibidek protsessorning o‘zi tomonidan amalga oshiriladi, tashqi voqealar uni faqatgina vaqtincha chalg‘itadi. Dasturiy ish tartibiga qaraganda umumiy holda uzilishlar bo‘yicha tashqi voqealarga etibor ancha sekin ro‘y beradi. Huddi dasturiy axborot almashishdagi kabi, bu yerda magistralga barcha signallar protsessor tomonidan beriladi, yaʻni u magistralni to‘liq nazorat qiladi. 
 
Asosiy dastur 
 Buyruqning 1-buyruq        Uzulishga  bajarilishi 2- buyruq       ishlov berish 
	 	Uzilishga so‘rov 	3- buyruq·                	21-- buyruq     buyruq     
	 	·               ·               	3- buyruq     ·            
	 	Buyruqning 	N  buyruq       	·            
N+1  buyruq    
	 	bajarilishi 	N+2 buyruq     	M Buyruq 
N+3 buyruq  
	 	· 
2. 2-chizma. Uzulishlarga xizmat ko‘rsatish.  	 
Uzilishlarga xizmat ko‘rsatish uchun tizimga ba’zida maxsus modul uzilish kontrollerini kiritiladi, lekin u axborot almashuvida ishtirok etmaydi. Uning vazifasi, tashqi uzilishga bo‘lgan so‘rovlar bilan protsessorni ishlashini yengillashtirishdan iboratdir. Bu kontroller odatda protsessor tomonidan tizimli magistral orqali dasturiy boshqariladi. Tabiiyki uning qo‘llanilishi tizimning hech qanday uzilishlarni ishlash tezligini oshirmaydi, faqat tashqi voqealar bayrog‘ini tashqi voqea sodir bo‘lgunga qadar doimiy so‘rab turishdan voz kechishga imkon beradi va protsessorga qandaydir boshqa masalalar bilan shug‘ullanishga sharoit tug‘iladi. 
 
2.3. Xotiraga bevosita ega bo‘lish ( XBEB, PDP, DMA). 
Xotiraga bevosita ega bo‘lish ( XBEB, PDP, DMA) - bu ish tartibi yuqorida ko‘rilgan ikki ish tartibidan tubdan farq qiladi, tizimli shina orqali axborot almashinuvi protsessor ishtirokisiz kechadi. Xizmat ko‘rsatilishi zarur bo‘lgan tashqi qurilma protsessorga signal berib, xotiraga bevosita ega bo‘lish (XBEB) ish tartibi zarurligini so‘raydi, bunga javoban protsessor shu vaqtda bajarayotgan buyrug‘ini tugatadi va barcha shinalardan uzilib, so‘ragan qurilmaga XBEB ish tartibida axborot almashuvini boshlash mumkinligi haqida xabar beradi. 
XBEB operatsiyasi kiritish/chiqarish qurilmasidan xotiraga axborotni uzatishdan yoki xotiradan kiritish/chiqarish qurilmasiga axborotni uzatishdan iboratdir. Axborotni uzatish tamomlangandan so‘ng, protsessor yana uzilgan dasturni bajarishga qaytadi, yaʻni uni qaysi nuqtada uzgan bo‘lsa o‘sha nuqtadan boshlab davom ettiradi (2.3 - chizma). Bu uzulish ish tartibiga xizmat ko‘rsatishga o‘xshaydi, lekin bu vaziyatda protsessor axborot almashuvida ishtirok etmaydi. Uzilishlar holatidagi kabi, XBEB ish tartibida ham dasturiy ish tartibiga nisbatan tashqi voqeaga eʻtibor anchayin sekin. 

2.3-chizma XBEB xizmat ko‘rsatish. 
 
Tushunarli, bu holda tizimga qo‘shimcha qurilma kiritish talab etiladi (XBEB kontrollerini), u protsessorning ishtirokisiz tizimli magistraldan to‘laqonli axborot almashuvini amalga oshiradi. Dastlab protsessor XBEB kontrolleriga axborotni u qayerdan olib va u qayerga joylashtirishi kerakligi haqidagi xabarni berishi zarur. XBEB kontrollerini maxsuslashtirilgan protsessor deb hisoblash mumkin, farqli tomoni shundaki, uning o‘zi axborot almashuvida ishtirok etmaydi, u o‘ziga axborot qabul qilmaydi va uni bermaydi ham (2.4 -chizma).  
Aslida XBEB kontrolleri xotiraga to‘g‘ridan-to‘g‘ri ega bo‘lish ish tartibi kerak bo‘lgan kiritish/chiqarish qurilmasi tarkibida yoki bir necha kiritish/chiqarish qurilmalarining tarkibida bo‘lishi mumkin.  

2.4-chizma. XBEB ish tartibida axborotlar oqimi. 
 
Nazariy jihatdan xotiraga bevosita ega bo‘lish ish tartibi yordamida axborot uzatilishi yuqori tezlikda amalga oshirilishi kerak, chunki protsessor maxsuslashtirilgan XBEB kontrolleriga nisbatan axborotlarni sekinroq uzatadi. 
Ammo amaliyotda bu afzallikni har doim ham amalga oshirib bo‘lmaydi. XBEB ish tartibida axborot almashish tezligi odatda magistralning imkoniyatlari bilan cheklangandir. Shuningdek yana XBEB kontrollerining ish tartibini dasturiy berilishining zarurati , xotiraga bevosita ega bo‘lish ish tartibidagi axborot uzatilish tezligi bo‘yicha yutug‘ini yo‘qqa chiqarishi mumkin. Shuning uchun bu ish tartibi kam qo‘llaniladi.  
Agarda tizimda mustaqil XBEB kontrolleri bo‘lgan holat bo‘lsa, bu vaziyat qator hollarda XBEB ish tartibida ishlovchi kiritish/chiqarish qurilma apparatlarini sezilardi darajada soddalashtirishi mumkin. Nihoyatda, xotiraga bevosita ega bo‘lish ish tartibining so‘zsiz bittagina afzalligi shundan iboratdir. 
 
Nazorat uchun savollar 
1.Mikroprotsessor tizimi magistraldan axborot almashuvining qanday ish tartibini quvvatlaydi.  
2.Umumiy holatda tashqi voqealarga e’tiborni necha xil yo‘l bilan tashkil qilish mumkin? 
3.Uzilishlarga xizmat ko‘rsatishni tushuntirib bering.  
4. Axborotni dasturiy almashish deganda nimani tushunasiz? 
5. Uzilishlardan (Intermupts) foydalanib axborot almashish. 
6. Xotiraga bevosita ega bo‘lishdan foydalanib axborot almashish usuli.  
7. XBEB ish tartibida axborotlar oqimi qanday kechishini tushuntirib bering. 

